
A presente guía forma 
parte do proceso 
formativo impulsado 
por Solidariedade 
Internacional de 
Galicia no marco do 
Proxecto Horizonte 
2030; construíndo 
liderados positivos 
para unha xuventude 
galega transformadora, 
financiado por 
Cooperación Galega 
da Xunta de Galicia.

Cos Obxectivos de Desenvolvemento 
Sostible como marco político internacional 
de referencia na loita contra a pobreza e a 
desigualdade, este proxecto quere promover 
novos xeitos de enfrontar problemas e facilitar 
solucións que requiran de accións colectivas 
a través de liderados que integren os atributos 
dunha verdadeira cidadanía global, dende 
un enfoque feminista, intercultural, ecoloxista 
e con especial atención á xuventude.

Esta iniciativa vai dirixida a toda a equipa 
humana de Solidariedade Internacional 
de Galicia de cara á construción dunha 
entidade máis participada e democrática, e 
a profesorado galego de ensino secundario 
coma representación dun espazo chave para 

comezar a experimentar e exercer, dende as 
etapas máis temperás, a participación social.  

O primeiro paso no proxecto para a 
construción de liderados xuvenís positivos 
e transformadores é a capacitación en 
participación. A cultura participativa 
susténtase en prácticas e en metodoloxías 
que debemos experimentar e aprender, 
para afondar na democracia e acrecentar a 
capacidade de resposta dunha sociedade 
diante dos múltiples retos cos que se enfronta.

Presentamos un programa formativo baseado 
na aprendizaxe pola práctica e dirixido 
a fortalecer a cultura da participación. 
O programa céntrase na adquisición 
de competencias e habilidades para 
participar e para facilitar a participación, 
tanto dentro das organizacións como cara 
procesos abertos de participación social.

O programa ten un carácter modular e 
diríxese ao profesorado dos centros de ensino, 
no nivel de secundaria, ao voluntariado e aos 
socios e socias de Solidariedade Internacional.

Ademais dos talleres de formación presencial, 
inclúe a documentación de todo o proceso 
e a posta a disposición de materiais 
didácticos, para amplificar o seu impacto.

Obxectivos
O obxectivo desta guía é afondar na 
cultura participativa, a través da mellora 
das capacidades para a organización 
democrática e a dinamización de 
procesos de participación social.

Para fortalecer a cultura participativa 
é necesario coñecer os procesos e as 
metodoloxías de participación, familiarizarse 
con elas e poñelas en práctica.

Polo tanto, a guía quere facilitar a aprendizaxe 
destes procesos e das metodoloxías para 
levalos a cabo en diferentes ámbitos, 
distinguindo principalmente o ámbito 
dunha organización (como pode ser 
Solidariedade Internacional) e o ámbito dos 
procesos de participación social abertos.

Esta quinta guía céntrase en como 
organizarse de modo democrático e vai 
dirixida ao alumnado de secundaria. Aborda 
as ferramentas de traballo en equipo e as 
dinámicas de participación, a través dunha 
proposta de exercicio colectivo de busca 
de coñecemento e reflexión en común.

Contidos

Identificar intereses compartidos

Para acadar un bo grao de implicación de 
todas as persoas nun proxecto colectivo 
é importante abrir a participación 
desde o momento máis inicial. Máis que 
marcar a axenda, trátase de partir das 
necesidades e intereses sentidos.

Traballo en equipo para 
coñecer a realidade

Como organizarse en equipo diante 
dunha tarefa, como pode ser a busca 
de información e coñecemento.

Reflexionar en común

Técnicas e metodoloxías para analizar 
de forma crítica a realidade, partindo das 
achegas e a participación de todas as persoas.

Estrutura das sesións
Recollemos unha proposta de abordaxe 
dos contidos en tres sesións de 4 horas 
cada unha. Os contidos poden adaptarse 
a sesións máis curtas ou máis longas.

Sesión 1: Traballo en equipo para 
identificar necesidades

16:00H Benvida e presentación da sesión

16:15H Reflexión circular sobre as necesidades humanas

17:15H Necesidades ilustradas

18:15H Diagnóstico de necesidades

19:15H Como traballamos en equipo?

19:45H Avaliación breve da sesión

20:00H Fin da sesión.

Sesión 2: Coñecer a realidade

16:00H Benvida e presentación da sesión

16:15H Organizámonos para investigar

20:00H Fin da sesión

Sesión 3: Reflexionar en común

16:00H Benvida e presentación da sesión

16:10H Desmontando prexuízos

17:00H Buscando a raíz

18:00H O futuro que queremos

19:00H Podemos facer algo

20:00H Fin da sesión

Benvida  
e presentación  
da sesión

Benvida

No caso de que as persoas que participan 
non se coñezan, pode desenvolverse 
algunha dinámica de presentación, 
como a recollida na unidade didáctica 
do módulo 1 deste mesmo programa.

Dispoñémonos en círculo, de forma que 
todas as persoas poidamos vernos á 
cara, e damos a benvida á sesión.

Presentación da sesión

Como punto de partida, ponse en 
coñecemento do grupo o plan de traballo 
para a sesión, indicando os tempos 
estimados e animando ao grupo a cumprir 
todo o programa a un bo ritmo.

Para fortalecer o compromiso do grupo, 
sitúase o programa da sesión nun punto 
visible da sala, en letra grande para ser 
visto con facilidade e ir comprobando, ao 
longo da mesma, como se vai avanzando 
e como se van cumprindo os tempos.

Detalle sobre Presentación da sesión

Obxectivo Presentar o programa da sesión, acadando un 
compromiso colectivo en torno ao mesmo. 

Vantaxes A posta en común do programa axuda a facerse corresponsable 
do mesmo, así como do cumprimento dos tempos asignados.

Como Faise en plenario, enunciando o programa e colocando o mesmo 
nun lugar visible da sala (previamente impreso en letra grande)

Recursos Programa impreso, grande e visible para todas as persoas. 

Espazo O espazo óptimo é aquel no que as persoas poden dispoñerse en 
círculo ou semicírculo, de forma que todas poidan ver perfectamente 
ás demais e tamén poidan ver perfectamente o programa.

Tempos Estímanse 8 minutos.

Os nosos intereses 
compartidos
Antes de iniciar un traballo en grupo, 
cómpre definir o tema. Se queremos 
que haxa implicación con dito tema, 
é importante partir dos intereses e as 
necesidades sentidas. Neste caso, interésanos 
encadrar o tema en torno aos contidos de 
educación para unha cidadanía global.

Pero para chegar aí dun xeito persoal 
e motivador, cómpre comezar cunha 
reflexión persoal e grupal sobre as 
necesidades humanas e a importancia 
que lle outorgamos a cada unha delas.

Para isto apoiámonos na teorización de 
Max Neef sobre as necesidades humanas 
universais. Fronte a outras teorías que 
xerarquizan as necesidades, Max Neef 
enuncia un conxunto de necesidades 
universais, comúns a todas as persoas en 
todo o mundo: as necesidades son as mesmas 
para todas as persoas, o que é diferente é 
a forma de satisfacelas en cada lugar do 
mundo ou en cada grupo ou familia.

As necesidades son as que 
se recollen no cadro.

Contidos de educación para 
unha cidadanía global

`` Globalización e interdependencia 

`` Xustiza social e desenvolvemento 

`` Diversidade e inclusión 

`` Cultura, minorías e interculturalidade 

`` Dereitos humanos 

`` Xénero e coeducación 

`` Paz e conflito 

`` Pensamento crítico e creativo 

`` Estilos de vida e consumo responsable 

`` Democracia e participación 

`` Cidadanía global e identidade 

`` Responsabilidade social 

`` Traballo cooperativo 

`` Habilidades comunicativas 

`` Educación socio-afectiva e 
intelixencia emocional 

`` Ética, espiritualidade e valores solidarios 

Matriz de necesidades e satisfactores de Max Neef

SER TER FACER ESTAR

Subsistencia Saúde física, saúde mental,  
equilibrio, solidariedade, 
humor, adaptabilidade

Alimentación, abrigo, traballo Alimentar, procrear, 
descansar, traballar

Contorno vital, contorno social

Protección Coidado, autonomía, adaptabilidade, 
equilibrio, solidariedade

Sistemas de seguros, aforro, 
seguridade social, sistemas de saúde, 
lexislacións, dereitos, familia, traballo

Cooperar, previr, planificar, 
coidar, curar, defender

Contorno vital, contorno 
social, vivenda.

Afecto Autoestima, solidariedade, 
respecto, tolerancia, xenerosidade, 

humor, receptividade, paixón, 
vontade, sensualidade

Amistades, parellas, familia,  
animais domésticos, plantas,  

xardíns

Expresar emocións, compartir, 
facer o amor, acariciar, 
coidar, cultivar, apreciar

Privacidade, intimidade, fogar, 
espazos de encontro

Entendemento Conciencia crítica, receptividade, 
curiosidade, asombro, disciplina, 

intuición, racionalidade

Literatura, profesorado, 
método, políticas educativas, 

políticas de comunicación

Investigar, estudar,  
experimentar, educar, analizar, 

meditar, interpretar

Ámbitos de interacción formativa, 
escolas, universidades, academias, 

agrupacións, comunidades, familias

Participación Adaptabilidade, receptividade, 
solidariedade, disposición, convicción, 

entrega, respecto, paixón, humor

Dereitos, responsabilidades, 
obrigas, atribucións, traballo

Afiliarse, cooperar, propoñer, 
compartir, discrepar, acatar, 

dialogar, acordar, opinar

Ámbitos de interacción 
participativa: cooperativas, 

asociacións, igrexas, 
comunidades, grupos de 

veciñas e veciños, familias

Lecer Curiosidade, receptividade, 
imaxinación, despreocupación, 

humor, tranquilidade, sensualidade

Xogos, espectáculos,  
festas, calma

Divagar, abstraerse, soñar, ter 
morriña, ter fantasías, evocar, 

relaxarse, divertirse, xogar

Privacidade, intimidade, 
espazos de encontro, tempo 

libre, ambientes, paisaxes

Creación Paixón, vontade, intuición, 
imaxinación, audacia, racionalidade, 

autonomía, inventiva, curiosidade

Habilidades, destrezas, 
método, traballo

Traballar, inventar, construír, idear, 
compoñer, deseñar, interpretar

Ámbitos de produción e 
retroalimentación, talleres, ateneos, 

agrupacións, audiencias, espazos 
de expresión, liberdade temporal

Identidade Pertenza, coherencia, diferencia, 
autoestima, asertividade

Símbolos, linguaxe, hábitos, 
costumes, grupos de referencia, 

sexualidade, valores, normas, roles, 
memoria histórica, traballo

Comprometerse, integrarse, 
confundirse, definirse, coñecerse, 
recoñecerse, actualizarse, medrar

Socio-ritmos, contornos 
cotiás, ámbitos de pertenza, 

etapas de madureza

Liberdade Autonomía, autoestima, 
vontade, paixón, asertividade, 

apertura, determinación, 
audacia, rebeldía, tolerancia

Igualdade de dereitos Discrepar, optar, diferenciarse, 
arriscar, coñecerse, aceptarse, 

desobedecer, meditar, 

Plasticidade espazo-temporal

Reflexión circular sobre  
as necesidades humanas

Para promover a reflexión sobre as 
necesidades, faremos unha dinámica de 
grupo. Distribuímos a aula en 9 recantos 
ou mesas de traballo, unha por cada unha 
das necesidades seguintes: subsistencia, 
protección, afecto, entendemento, 
participación, lecer, creación, identidade e 
liberdade. En cada mesa haberá un guieiro 
de reflexión en torno a esa necesidade. 
Trátase de que as persoas que están nesa 
mesa reflexionen en común sobre as 
cuestións do guieiro e recollan as súas 
impresións no propio panel de reflexión.

Cada 10 minutos, as persoas cambian 
de grupo, procurando non coincidir cos 
compañeiros ou compañeiras de antes. 
Danse outros 10 minutos para reflexionar 
sobre a nova necesidade e volver recoller 
as súas achegas no panel, engadíndoas ás 
que xa estean escritas polo grupo anterior.

Este cambio repítese 4 veces, de forma que 
cada persoa reflexione sobre 4 necesidades 
básicas. De seguido, pásase a unha posta 
en común, na que se colocan os paneis 
visibles no encerado e se len todas as 
achegas correspondentes ás 9 necesidades.

Detalle sobre a Reflexión circular

Obxectivo Realizar unha reflexión sobre as necesidades humanas universais, 
buscando conectar coa propia vivencia persoal de ditas necesidades.

Vantaxes Permite aproximarse ás necesidades humanas universais dun xeito áxil e 
participativo. Conecta as necesidades humanas coa propia vivencia persoal.

Como Distribuímos a aula en 9 recunchos ou mesas de traballo, unha por cada unha 
das necesidades, colocando en cada mesa o panel correspondente a esa 
necesidade, que inclúe o guieiro de reflexión: Subsistencia, protección, afecto, 
entendemento, participación, lecer, creación, identidade e liberdade. 
Pídese ao alumnado que se distribúa de forma repartida entre as 
diferentes mesas (sempre garantindo que hai dúas persoas mínimo 
en cada unha delas, polo que, se hai menos de 18 persoas, pódese 
quedar algunha mesa provisionalmente sen ninguén).
Durante 10 minutos, as persoas reflexionan seguindo o guieiro 
da súa mesa e recollen as súas achegas no panel.
Pasados os 10 minutos, cada persoa cambia de mesa, para onde queira, 
seguindo a norma de non volver coincidir outra vez cos mesmos 
compañeiros ou compañeiras. Danse outros 10 minutos para reflexionar 
sobre a nova necesidade e volver recoller as súas achegas no panel, 
engadíndoas ás que xa estean escritas polo grupo anterior.
Este cambio repítese 4 veces, de forma que cada persoa 
reflexione sobre 4 das 9 necesidades básicas. 
De seguido, pásase a unha posta en común, na que se colocan os paneis visibles 
no encerado e se len todas as achegas correspondentes ás 9 necesidades.

Recursos Paneis impresos en A3, que se colocan inicialmente en cada mesa (despois pasan 
a expoñerse no encerado). Os paneis inclúen o guieiro de reflexión. Rotuladores.

Espazo O ideal é un espazo onde se poidan colocar 9 espazos de traballo, cada 
un en torno a unha mesa. Unha vez finalizado o traballo nestes espazos, 
a posta en común faise en semicírculo, preferiblemente de forma 
que todas as persoas poidan verse entre si e ver o encerado.

Tempos O tempo total estimado é 1 hora. Explicación en 5’. Traballo 
en grupos en 40’. Posta en común en 15 minutos.

»» MATERIAIS PARA  
A REFLEXIÓN CIRCULAR

Material para imprimir en A3 (mellor en 
cartulina, pero pode ser en papel normal).

NN Anexo 01

Necesidades ilustradas

O segundo paso na reflexión sobre as 
necesidades será ilustralas. Este é un 
exercicio que desenvolve a creatividade e 
que elabora os materiais para o exercicio 
posterior, de forma colaborativa.

Trátase de repartir as diferentes necesidades 
que saíron nos cadros anteriores, de 
forma que cada quen ilustre unha ou 
varias delas. A forma de ilustralas pode 
ser diversa: con debuxo, fotografía, 
recortes de imaxes de revistas...

Debe pautarse un tamaño común, xa 
que imos empregalas todas xuntas na 
seguinte dinámica. Un tamaño óptimo pode 
ser o dunha tarxeta postal (equivalente 
aproximadamente a un A6). Tamén sería 
válido un tamaño A5, ou cuartilla.

Detalle sobre Necesidades ilustradas

Obxectivo Ilustrar as necesidades segundo foron traballadas na dinámica 
anterior, para que nos sirvan para a dinámica seguinte.

Vantaxes Permite aproximarse ás necesidades humanas 
desde a propia forma persoal de velas.

Como Escollemos unha forma de ilustrar ou varias 
posibles: debuxo, fotografía, collage...
Pautamos un tamaño común a todas as ilustracións: pode ser A6.
Repartimos todos os elementos que saíron na reflexión anterior (cada 
un nun recadro), de forma que cada persoa ilustre un ou varios deles. 
Cada quen fai as súas ilustracións.

Recursos Tarxetas de cartulina en tamaño A6 (ou no tamaño que se teña escollido).
Material de debuxo, fotografía ou collage.

Espazo Pode facerse na aula, cada quen na súa mesa de traballo. Ao 
ser un traballo individual, tamén pode facerse na casa.

Tempos No caso de facelo na aula, o tempo de traballo debe ser 
dunha clase (unha hora ou 50 minutos a repartir entre o 
número de ilustracións que deba facer cada persoa)

Diagnóstico de necesidades

O terceiro paso na reflexión sobre as 
necesidades será poñer en común 
como pensamos que están atendidas 
esas necesidades no noso contorno 
máis próximo (vila, cidade...).

Para iso, colocaremos cada unha das 
ilustracións nun panel conxunto, no que se 
determina o grao en que consideramos que 
son atendidas e se a forma de atendelas é 
igualitaria ou existen grandes desigualdades 
sociais respecto desa necesidade.

O panel, polo tanto, é unha matriz. Colócanse 
as tarxetas máis abaixo canto menor grao 
de atendida estea a necesidade e máis 
arriba canto maior grao de satisfacción das 
mesmas se considera que existe. Colócanse 
máis á dereita cando a necesidade está 
atendida de modo moi desigual entre 
diferentes colectivos sociais (unhas teñen 
ben atendida a necesidade e outros 
desatendida ou mal atendida). Colócase 
máis á esquerda canto máis igualitariamente 
consideramos que están atendidas.

Unha vez colocadas todas as ilustracións-
necesidades, faise unha recapitulación 
e convídase a que cada quen marque as 
tres que considera máis relevantes, en 
función da seguinte pregunta: Se estivera 
na vosa man facer algo para mellorar esta 
situación, en que cuestións vos parecería 
máis importante e interesante centrarvos?

As cuestións identificadas como máis 
relevantes poden ser  as cuestións que 
se traballen nas fases seguintes, de 
coñecemento e reflexión crítica.

MOI ATENDIDA

NADA 
ATENDIDA

DE XEITO  
IGUALITARIO

DE XEITO  
MOI DESIGUAL

Detalle sobre Diagnóstico de necesidades

Obxectivo Diagnosticar en que grao están cubertas as necesidades no noso contorno 
máis próximo e se o xeito en que se atenden é igualitario ou non.

Vantaxes Permite poñer en común as valoracións do grupo en relación 
ás diferentes necesidades, reflexionando sobre o contorno máis 
próximo. A reflexión é áxil e o resultado é visible e sintético.

Como En plenario, cada persoa coloca no panel as necesidades que ilustrou: fai unha 
proposta de lugar no panel, en función do grao en que cre que é atendida a 
necesidade e da igualdade ou desigualdade con que é atendida. Contrasta 
co resto do grupo, que pode argumentar en favor de poñela noutro lugar. 
Recollendo todas as achegas, colócase finalmente nun lugar de consenso (se 
non hai consenso, colócase onde considera a persoa que fixo a ilustración).
Van incorporándose ao panel todas as ilustracións feitas, seguindo estes mesmos pasos.
Finalizado este traballo, quen dirixe a dinámica convida a unha reflexión global 
sobre o resultado do panel: o tipo de necesidades que están mellor atendidas e de 
forma máis igualitaria, e as que están peor ou máis desigualmente atendidas.
Finalmente, lánzase ao grupo a seguinte cuestión: Se estivera na vosa man facer 
algo para mellorar esta situación, en que cuestións vos parecería máis importante e 
interesante centrarvos? Para que quede máis clara a pregunta, colócase impresa nun 
lateral do panel. Cada persoa sinala as tres cuestións que considera máis relevantes, 
empregando tres adhesivos, que colocará no panel a carón das tres ilustracións elixidas.

Recursos Papel continuo e cinta de carroceiro para pegalo á parede. Títulos do panel. 
Adhesivos (tres para cada participante). Ilustracións elaboradas polo alumnado.

Espazo Preferiblemente en semicírculo, de modo que as 
persoas se vexan entre si e vexan o panel.

Tempos Unha hora: 5 minutos para a explicación, 40 minutos para a colocación das ilustracións 
no panel, 5 minutos de recapitulación, 5 minutos para que cada quen coloque 
adhesivos nas tres que considera máis relevantes e 5 minutos de reconto final.

»» MATERIAIS  
PARA DIAGNÓSTICO  
DE NECESIDADES

Títulos do panel para imprimir  
en A3 e pegar sobre o papel continuo.

NN Anexo 02

Traballo en equipo 
para coñecer a 
realidade

Como traballamos en equipo?

Para comezar con esta fase de 
traballo, faremos unha actividade 
en torno ao  traballo en equipo.

Trátase de realizar unha reflexión sobre o 
traballo en equipo tal como se vive nunha 
aula, nunha organización estudantil ou 
no ámbito máis próximo ao alumnado. 
Para iso imos facer unha pequena auto-
avaliación, que nos permita distinguir o 
que buscamos co traballo en equipo. 

Para iso, ofrecemos un guieiro que 
é cuberto de forma individual.

Guieiro de auto-avaliación 
sobre o traballo en equipo

`` Cando facemos un traballo en equipo, 
habitualmente sae mellor que se o 
tiveramos feito de forma individual: 
hai mellores ideas, entre máis persoas 
conseguimos facer un traballo maior...

`` Cando traballo en equipo, habitualmente 
pásoo mellor que cando fago 
traballos de forma individual.

`` Cando facemos traballo en equipo, 
hai tarefas que repartimos (para 
que cada quen asuma unha parte) 
e outras que facemos en común.

`` Cando traballamos en equipo, usamos 
ferramentas para coordinarnos, como 
unha táboa de reparto de tarefas e 
prazos, reunións en común, etc.

`` Cun símbolo ou debuxo esquemático, 
ilustro que é para min o traballo en equipo:

Posteriormente poñemos en común as 
nosas valoracións empregando unha 
diana de avaliación. Nela, cada persoa 
fai unha marca segundo corresponda 
á súa resposta do guieiro.

Finalmente, pedimos que cada quen leve o 
seu guieiro na man, mostrando o debuxo 
ou símbolo que utilizou para representar o 
que é o traballo en equipo e que se vaian 
facendo grupos de persoas por afinidade 
e parecido dos seus debuxos. Unha 
vez agrupados, poñemos en común os 
debuxos e o significado que lles damos.

»» MATERIAIS PARA  
COMO TRABALLAMOS EN EQUIPO?

Material para imprimir en A3.

NN Anexo 03 e 04

Detalle sobre Como traballamos en equipo?

Obxectivo Realizar unha reflexión sobre o traballo en equipo tal como 
se vive nunha aula ou no ámbito máis próximo ao alumnado. 
Distinguir o que buscamos co traballo en equipo.

Vantaxes Permite reflexionar sobre o traballo en equipo a partir da 
propia experiencia e compartir as diferentes visións.

Como Repartimos un guieiro, que se responde de xeito individual. 
Unha vez finalizado, cada quen traslada as súas respostas a un 
esquema visible para todos e todas: a diana de avaliación. 
Como complemento, facemos grupos cos debuxos ou símbolos do 
traballo en equipo e explicamos o significado persoal que lle damos.

Recursos Guieiro (tantas copias como persoas haxa). Diana de 
avaliación en tamaño A3, bolígrafos e rotuladores.

Espazo Un espazo individual para escribir. Un espazo amplo sen mobles para moverse.

Tempos O tempo total estimado é de 30 minutos. Explicación en 5’. Traballo 
individual en 10’. Posta en común no panel en 5 minutos. Conformación 
de grupos e explicación dos debuxos en 10 minutos.

Avaliación breve da sesión

Como peche da sesión, pídese a 
cada persoa que diga nunha frase 
breve que é o que se leva da sesión: 
pode ser algo que aprendera, unha 
emoción, unha ferramenta que pode 
serlle útil, etc. Faise unha rolda rápida 
na que cada quen enuncia de forma 
breve o que se leva da sesión.

Organizámonos  
para investigar

Nesta dinámica tratamos de organizarnos 
para investigar e poder coñecer en maior 
medida os temas que nos interesan. 
Tomamos o exemplo das necesidades 
sociais sobre as que nos pareceu máis 
interesante traballar e propoñémonos 
coñecer en maior profundidade como 
están sendo atendidas no noso contorno.

Nesta fase de busca de información e 
coñecemento, interésannos os datos que 
poidan medir a realidade, os estudos previos, 
as reportaxes e pezas divulgativas que nos 
axuden a coñecer o tema. Tamén pode ser 
interesante recoller a visión das persoas que 
son protagonistas ou testemuñas directas, 
e mesmo a visión de persoas expertas.

Con todo iso, debemos facernos unha 
composición de lugar máis contrastada 
sobre a necesidade ou necesidades que 
queremos coñecer. Debe ser, polo tanto, 
un proceso de aprendizaxe colectiva. 
Para iso precisamos organizarnos en 
equipo. E para organizarnos en equipo, 
comezaremos por planificar os traballos.

En efecto, o primeiro paso é planificar 
e organizar o traballo. Isto permitirá 
evitar algúns dos problemas detectados 
sobre como traballamos en equipo. 

Aclararemos os obxectivos, os traballos que 
debemos facer, a función de cada quen, o 
método que imos seguir e os prazos que nos 
vamos dando para cada fase. Para iso pode 
ser útil empregar un cadro como o seguinte.

Tarefas Quen Como e con que Cando

As tarefas

As tarefas poden enunciarse con 
diferente nivel de detalle. Se queremos 
coñecer a realidade, as grandes 
tarefas a facer poden ser:

`` Organizarnos

`` Buscar información

`` Entrevistar ou facer algunha 
enquisa ás persoas protagonistas 
ou testemuñas directas

`` Entrevistar a persoas expertas

`` Ordenar e sintetizar a información 
que imos obtendo

Sen embargo, dentro de cada un 
destes traballos podemos diferenciar 
tarefas máis pequenas:

Organizarnos inclúe: marcar uns obxectivos 
e un prazo, facer un plan de traballo, 
facer seguimento do plan de traballo, 
reformular o plan en caso necesario.

Buscar información inclúe: explorar as 
fontes de información que poden servirnos, 
seleccionar as fontes que imos empregar, ler, 
escoitar, ou ver a información seleccionada, 
extraer a información relevante de cada fonte.

Para entrevistar ou facer enquisas 
necesitamos: deseñar un cuestionario, 
contactar coas persoas, facerlles a entrevista 
ou enquisa, ordenar a información  que 
sacamos das entrevistas e enquisas, 
extraer a información relevante.

As entrevistas a persoas expertas 
tamén supoñen os traballos anteriores, 
así como buscar que persoas poden 
ser e a cales delas entrevistamos.

Para ordenar e sintetizar a información 
que imos obtendo temos que facer as 
seguintes tarefas: escribir a información 
relevante de cada fonte, compartila 
co resto do equipo, identificar os 
descubrimentos máis salientables da 
investigación e poñelos por escrito.

Para trasladar este detalle ao noso 
cadro, podemos facelo así:

Tarefas Quen Como e con que Cando

Organizarnos

marcar uns obxectivos e un prazo

facer un plan de traballo 

facer seguimento do plan de traballo

reformular o plan en caso necesario

Buscar información

explorar as fontes de información que poden servirnos

seleccionar as fontes que imos empregar

ler, escoitar ou ver a información seleccionada

extraer a información relevante de cada fonte 

Entrevistar ou facer algunha enquisa ás persoas 
protagonistas ou testemuñas directas

deseñar un cuestionario

contactar coas persoas

facerlles a entrevista ou enquisa

Tarefas Quen Como e con que Cando

ordenar a información  que sacamos das entrevistas e enquisas

extraer a información relevante

Entrevistar a persoas expertas

buscar persoas expertas

seleccionar persoas expertas a entrevistar

deseñar un cuestionario

contactar coas persoas

facerlles a entrevista

ordenar a información  que sacamos das entrevistas

extraer a información relevante

Ordenar e resumir a información

escribir a información relevante de cada fonte

compartir a información co resto do equipo

identificar os descubrimentos máis salientables da investigación

poñer por escrito os descubrimentos 



Organizarnos en equipo  | Guía de participación 17

É importante ter en conta que os traballos 
de coordinación e organización do 
equipo tamén son tarefas que é preciso 
atender. Dándolle a importancia que 
teñen, todo o demais funcionará mellor.

Quen? Asignación de traballos

Unha vez temos máis definidas as tarefas, 
é importante poñernos de acordo sobre 
quen se encarga de cada cousa, pero 
tendo en conta que hai traballos que 
é mellor facer de forma individual e 
outros que é mellor facer en grupo. 

Traballos que é mellor facer en grupo

É importante que todas as persoas 
teñan unha visión global e participen 
na organización do traballo, polo que 
todas as tarefas relacionadas coa 
organización deben facerse en grupo.

Tamén é positivo aproveitar todos os 
coñecementos que teñen as persoas do grupo 
e as súas diferentes visións, xa que entre un 
grupo de persoas analízanse mellor as cousas 
que individualmente. Por iso será positivo 
que sexa o grupo quen marque as pautas 
xerais dalgúns traballos e quen os revise para 
darlle o visto bo. Por exemplo: seleccionar as 
fontes de información, seleccionar ás persoas 
a entrevistar, pautar os contidos que deben 
ter os guieiros de entrevistas ou extraer as 
conclusións máis relevantes da investigación.

Traballos que é mellor repartirse 
e facer de xeito individual

Por outra parte, hai traballos que é mellor 
repartirse e facer de xeito individual, porque 
así cada quen ten un grao de autonomía e 
pode facelos ao seu xeito (como redactar, 
que é algo moi persoal) e tamén porque así 
se avanza máis rápido, xa que cada quen 
se encarga dunha cousa e conséguese 
abordar máis traballo en menos tempo.

Por exemplo, explorar as fontes de 
información que poden servirnos, ler, escoitar 
ou ver a información seleccionada, contactar 
coas persoas, facerlles entrevistas, ordenar 
información e os traballos de redactar (os 
guieiros, os resumos de información, as 
conclusións, etc.). Cada un destes traballos 
tamén pode dividirse en partes para que 
cada quen se encargue dunha: por exemplo, 
podemos repartirnos as entrevistas, os 
lugares nos que imos buscar fontes de 
información, os diferentes elementos 
ou capítulos a redactar, entre outros.

Cando repartimos o traballo individual 
intentaremos ter en conta as habilidades, 
as motivacións e que o reparto sexa 
equilibrado entre as diferentes persoas 
e ao longo do tempo (evitar que alguén 
só teña que facer traballo nun momento 
do proceso, ou que se lle concentre 
demasiado traballo en pouco tempo).

Imaxinando que somos 5 persoas 
(Andrea, Martín, Paula, Roque e Natalia), 
poderíamos asignar os traballos 
como recollemos no cadro.

TAREFAS QUEN COMO E CON QUE CANDO

Organizarnos

marcar uns obxectivos e un prazo Todo o grupo

facer un plan de traballo Todo o grupo / Andrea encárgase de pasar 
a limpo o plan e enviarllo ás demais.

facer seguimento do plan de traballo Todo o grupo

reformular o plan en caso necesario Todo o grupo  / Andrea encárgase de modificar o 
plan inicial e enviarllo actualizado ás demais.

Buscar información

explorar as fontes de información 
que poden servirnos

Andrea busca en internet
Martín busca en bibliotecas e consulta a profesorado

seleccionar as fontes 
que imos empregar

Todo o grupo

ler escoitar, ou ver a 
información seleccionada

Andrea / Martín

extraer a información 
relevante de cada fonte 

Andrea / Martín

Entrevistar ou facer algunha enquisa ás persoas protagonistas ou testemuñas directas

deseñar un cuestionario Todo o grupo fixa as pautas xerais
Paula redacta o guieiro seguindo as pautas

contactar coas persoas Roque / Natalia

facerlles a entrevista ou enquisa Paula / Roque / Natalia

ordenar a información  que sacamos 
das entrevistas e enquisas

Paula / Roque / Natalia

TAREFAS QUEN COMO E CON QUE CANDO

extraer a información relevante Paula / Roque /Natalia

Entrevistar a persoas expertas

Buscar persoas expertas Andrea busca en internet
Martín consulta a profesorado

Seleccionar 2 persoas 
expertas a entrevistar

Todo o grupo

deseñar un cuestionario Todo o grupo fixa as pautas xerais
Paula redacta o guieiro seguindo as pautas

contactar coas persoas Andrea /Martín 

facerlles a entrevista Andrea /Martín 

ordenar a información  que 
sacamos das entrevistas

Andrea /Martín 

extraer a información relevante Andrea /Martín 

Ordenar e resumir a información

escribir a información 
relevante de cada fonte

Andrea /Martín /Paula /Roque /Natalia
Cada quen revisa e completa a parte na que traballara

compartir a información 
co resto do equipo

Todo o grupo le as diferentes partes

identificar os descubrimentos máis 
salientables da investigación

Todo o grupo

poñer por escrito os descubrimentos Todo o grupo:  Reparto por capítulos: cada quen 
escribe unha parte. / Revisión xeral por todas e 
todos. / Andrea introduce as modificacións que 
se observen a cada parte e fai a versión final.

Como? Métodos de traballo

Para organizarnos, é útil que todas as persoas teñamos claros os métodos de traballo que imos seguir. Cando planificamos os traballos debemos 
poñernos de acordo sobre estes métodos, para seguir unha pauta común, faga quen faga a tarefa. No cadro recollemos un posible exemplo.

TAREFAS QUEN COMO E CON QUE CANDO

 
Organizarnos

marcar uns obxectivos e un prazo Todo o grupo Reunión de grupo

facer un plan de traballo Todo o grupo / Andrea 
zencárgase de pasar a limpo o 
plan e enviarllo ás demais.

Reunión de grupo
Táboa de planificación

facer seguimento do plan de traballo Todo o grupo Se hai algunha incidencia ou atraso, comunícaselle 
ao resto de compañeiros no momento
Reunión de grupo
Táboa de planificación

reformular o plan en caso necesario Todo o grupo.
Andrea encárgase de modificar 
o plan inicial e enviarllo 
actualizado ás demais.

Reunión de grupo
Táboa de planificación

 
Buscar información

explorar as fontes de información 
que poden servirnos

Andrea busca en internet
Martín busca en bibliotecas e 
consulta ao profesorado

Consulta en internet por palabras clave.
Busca de referencias nos textos.
Consulta en biblioteca.
Consulta ao profesorado.

seleccionar as fontes 
que imos empregar

Todo o grupo Listado de fontes.
Reunión de grupo.

ler escoitar, ou ver a 
información seleccionada

Andrea / Martín Listado de fontes seleccionadas indicando 
a quen lle toca consultalas.
Recollida de notas sobre cada unha.

TAREFAS QUEN COMO E CON QUE CANDO

extraer a información 
relevante de cada fonte 

Andrea / Martín Posta en limpo das notas, seleccionando 
a información relevante.

 
Entrevistar ou facer algunha enquisa ás persoas protagonistas ou testemuñas directas

deseñar un guieiro ou cuestionario Todo o grupo fixa as pautas 
xerais / Paula redacta o 
guieiro seguindo as pautas

Reunión de grupo

contactar coas persoas Roque / Natalia Contacto por correo electrónico ou 
teléfono para fixar entrevista.
Outras formas de contacto para enquisas.

facerlles a entrevista ou enquisa Paula / Roque /Natalia Guieiro de entrevista ou cuestionario de enquisa.
Tomamos notas ou gravamos a entrevista. 

ordenar a información  que sacamos 
das entrevistas e enquisas

Paula / Roque / Natalia Revisamos as notas ou escoitamos 
a gravación e sacamos notas.
Cubrir os cuestionarios de enquisas en 
papel ou ben empregar cuestionarios 
electrónicos que cubre cada persoa. 
Unha vez cubertos todos, sacamos os 
resultados en forma de táboas de datos.

extraer a información relevante Paula / Roque / Natalia Lemos as notas e analizamos as táboas de 
datos, seleccionando a información relevante.

 
Entrevistar a persoas expertas

buscar persoas expertas Andrea busca en internet
Martín consulta a profesorado

Consulta en internet por palabras clave.
Busca de referencias nos textos.
Consulta ao profesorado.

Seleccionar 2 persoas 
expertas a entrevistar

Todo o grupo Reunión de grupo.
Listado de posibles persoas.

TAREFAS QUEN COMO E CON QUE CANDO

deseñar un cuestionario Todo o grupo fixa as pautas xerais
Paula redacta o guieiro 
seguindo as pautas

Reunión de grupo

contactar coas persoas Andrea /Martín Contacto por correo electrónico ou 
teléfono para fixar entrevista.

facerlles a entrevista Andrea /Martín Guieiro de entrevista. 
Tomamos notas ou gravamos a entrevista.

ordenar a información  que 
sacamos das entrevistas

Andrea /Martín Revisamos as notas ou escoitamos 
a gravación e sacamos notas.

extraer a información relevante Andrea /Martín Lemos as notas, seleccionando 
a información relevante.

 
Ordenar e resumir a información

escribir a información 
relevante de cada fonte

Andrea /Martín / Paula / Roque 
/ Natalia / Cada quen revisa e 
completa a parte na que traballara

Revisamos as notas, seleccionando 
a información máis relevante.

compartir a información 
co resto do equipo

Todo o grupo le as diferentes partes Envío previo (por correo electrónico 
ou outros medios)

identificar os descubrimentos máis 
salientables da investigación

Todo o grupo Todas as persoas len todas as notas e destacan 
o que lles parece máis salientable.

 poñer por escrito os 
descubrimentos 

Todo o grupo: 
Reparto por capítulos: cada 
quen escribe unha parte.
Revisión xeral por todas e todos. 
Andrea introduce as modificacións 
que se observen a cada 
parte e fai a versión final.

Reunión de grupo para ordenar as conclusións
Redacción (cada persoa unha parte)
Revisión do resultado global (cada persoa)
Reunión de grupo para a posta en 
común de posibles cambios
Redacción final.

O tempo

Finalmente, temos que estimar os prazos 
para cada tarefa e cada fase. Deste xeito, 
poderemos cumprir os nosos prazos globais 
sen que se nos acumule o traballo ao final.

Introducimos no cadro as datas tope para 
cada tarefa. Cada vez que se produza algún 
atraso é preciso comunicarllo ao grupo e 
formular unha reestruturación dos tempos 
na seguinte reunión de seguimento.

Reflexionar  
en común
O obxectivo desta fase de traballo é 
desenvolver competencias de análise 
crítica da realidade, desenvolvendo 
os seguintes aspectos:

`` A capacidade de determinar a orixe 
ou causa dun problema e as relacións 
interdependentes entre diferentes 
problemas. A capacidade de diferenciar 
os síntomas ou manifestacións dos 
problemas das súas raíces ou orixes.

`` A capacidade de imaxinar diferentes 
solucións a un problema, de concibir 
escenarios de futuro desexables e 
camiños para chegar a eles.

`` A capacidade de anticipar as 
consecuencias das nosas actitudes, 
comportamentos e decisións.

`` A empatía é a capacidade de situarnos na 
pel doutra persoa, comprendendo o seu 
mundo e a súa forma de ver as cousas.

`` A capacidade de poñernos obxectivos 
e de organizar os medios de que 
se dispón para conseguilos.

`` A capacidade de realizar todas 
estas reflexións de forma conxunta, 
participativa e inclusiva.

Detalle sobre Desmontando prexuízos

Obxectivo Identificar informacións parciais e incorrectas nos medios de comunicación

Vantaxes Capacitar no tratamento crítico da información e a identificación de prexuízos 
e malas prácticas a través de medios de fácil acceso e novas de actualidade.

Como Ofrécenselle ao alumnado unha selección de novas nas que se teñan 
detectado prexuízos e tratamentos parciais ou inxustos. O ideal é 
recoller informacións sobre o tema que se estea traballando na aula.
Pídeselle que identifiquen eses prexuízos e tratamentos inxustos e 
que formulen o xeito correcto no que debera tratarse a información. 
Farán este traballo en grupos: cada nova será lida cando menos 
por dúas persoas. Porán en común os factores que identifican, 
primeiro no seu grupo. Proporán un tratamento correcto. Finalmente 
compartirán os seus descubrimentos e propostas en plenario.

Recursos Selección de novas de prensa.

Espazo Espazo para o traballo en grupos, preferiblemente en torno a unha 
mesa cada grupo. Posta en común en círculo ou semicírculo.

Tempos 50 minutos. 5 minutos para a explicación. 20 minutos de traballo 
en grupos e 25 minutos de posta en común e debate.

Desmontando prexuízos

En moitas ocasións, a información sobre 
a realidade social chega á maior parte 
da xente de forma parcial, incorrecta 
e cargada de prexuízos. Un deles é 
culpar ás propias persoas das situacións 
vulnerables nas que se atopan. 

O tratamento da información que fan os 
medios cae con frecuencia neste tratamento 
e mirada parcial e simplificadora.

A capacidade crítica fronte a estas 
informacións é unha habilidade 
necesaria para unha participación 
democrática máis positiva e para o 
exercicio dunha cidadanía global.

Existen diferentes guías orientadas ao sector 
da comunicación, que alertan sobre este 
tipo de miradas e propoñen tomar coidado 
coa forma de transmitir a información, por 
exemplo, sobre persoas migrantes, sobre 
países do sur, sobre minorías étnicas, 
sobre xénero, etc. para non reproducir 
e amplificar os devanditos prexuízos.

Aínda así, non é difícil atopar noticias e 
tratamentos de información mal enfocados 
que nos poden servir de material para 
adestrar unha visión crítica no alumnado.

Buscando a raíz

Nesta dinámica partimos dos resultados 
da nosa investigación, desenvolta na 
fase de coñecer a realidade. Para iso 
debemos trasladar a tarxetas as diferentes 
problemáticas identificadas. A dinámica 
consistirá en ordenar ditas tarxetas en 
función de relacións causais, empregando a 
metáfora gráfica dunha árbore de problemas.

Detalle sobre Buscando a raíz

Obxectivo Establecer as relacións causa-efecto entre os principais problemas 
detectados, axudando a comprendelos de forma crítica.

Vantaxes A árbore de problemas é unha técnica de análise e clasificación de problemas 
para traballar en grupo. Constitúe unha boa ferramenta para afondar na 
análise de problemas, a través da reflexión sobre as súas causas e para ofrecer 
un esquema de diagnose que xa oriente a formulación de obxectivos.
A árbore de problemas garante a coherencia entre a diagnose e o plan de acción, xa 
que os obxectivos se marcan en relación ás problemáticas identificadas como centrais.

Como Trátase de ordenar as problemáticas en función das relacións causais que 
existen entre elas: unhas poden ser a causa de outras. Serve para identificar 
nodos prioritarios: aquelas cuestións que teñen moitos efectos problemáticos 
e que, polo tanto, deberamos atender e solucionar de forma prioritaria.
Pártese dunha previa identificación de problemáticas e pídese ao grupo 
(primeiro dividido en grupos máis pequenos, e logo en plenario) que 
trate de identificar as relacións de causa-efecto entre eles, así como de 
determinar causas que non estaban aínda enunciadas como problema.
Na posta en común vanse colocando os problemas (en tarxetas) na posición que lle 
corresponde: máis abaixo, nas raíces, aqueles que son causa última de outros. Máis 
arriba, nas pólas, aqueles problemas que son consecuencia doutros, nunha cadea causal.
Nas raíces inscríbense, polo tanto, as causas e orixes do problema 
central, ordenadas tamén en causas principais e secundarias.
Como posible desenvolvemento, nunha segunda etapa pódese elaborar unha 
árbore semellante na que se substitúe cada cadro “problema” por unha cadro 
“obxectivo a realizar”. Desta maneira, o grupo pasa dunha visión negativa 
dos problemas aos que se enfronta, a unha visión positiva dos obxectivos a 
alcanzar, o que constitúe o primeiro paso para reflexionar sobre as accións 
a emprender, con coñecemento de causa e de maneira realista.

Recursos Tarxetas cos problemas. Tarxetas e rotuladores para incorporar 
novas cuestións. Cinta adhesiva. Panel co deseño da árbore.

Espazo Espazo apto para traballar en grupos pequenos e, posteriormente, para facer a 
posta en común en semicírculo, de forma que todas as persoas vexan o panel.

Tempos Unha hora. 5 minutos para a explicación. 20 minutos de traballo 
en grupos e 35 minutos de posta en común e debate.

»» MATERIAIS PARA  
BUSCANDO A RAÍZ

Figura para imprimir en A3  
ou debuxar nun formato maior

NN Anexo 05

Detalle sobre O futuro que queremos

Obxectivo Imaxinar un futuro positivo que supere os problemas detectados.

Vantaxes Pasa da visión negativa dos problemas á visión 
positiva do futuro que proxectamos.

Como Baseándonos no traballo anterior, primeiro en grupo e despois 
en plenario, imos identificando os trazos que debe ter ese futuro 
desexado, superador dos problemas e recollemos cada idea nunha 
tarxeta, que poremos en común sobre un panel plenario.

Recursos Tarxetas, rotuladores, cinta adhesiva e panel.

Espazo Espazo apto para traballar en grupos pequenos e, posteriormente, para facer a 
posta en común en semicírculo, de forma que todas as persoas vexan o panel.

Tempos Unha hora. 5 minutos para a explicación. 20 minutos de traballo 
en grupos e 35 minutos de posta en común e debate.

»» MATERIAIS PARA  
O FUTURO QUE QUEREMOS

Un título para o panel que debe imprimirse  
en A3: O FUTURO QUE QUEREMOS

NN Anexo 6

Podemos facer algo
Finalmente, trátase de identificar as accións 
que nos poden levar a ese futuro desexado. 
Para iso empregaremos a técnica da tormenta 
silenciosa de ideas, tal como se explica 
na páxina 10 da guía de participación 
Promover a participación dentro dunha 
organización, desta mesma colección

O futuro que queremos
Nesta dinámica desenvolvemos a 
capacidade de imaxinar o futuro de forma 
creativa, un futuro positivo no que os 
problemas detectados sexan superados.

ANEXO 1 
MATERIAIS PARA  
A REFLEXIÓN CIRCULAR
Material para imprimir en A3  
(mellor en cartulina, pero pode  
ser en papel normal).



Anexo 1 [Imprimir en A3]

SUBSISTENCIA
A subsistencia é unha necesidade común a toda a humanidade. 
Para garantir a subsistencia todas as persoas precisamos ter alimentación e abrigo. Para conseguir isto precísamos un traballo ou un medio 
de vida. A subsistencia implica cousas como a saúde física, a saúde mental, o equilibrio, a solidariedade, o humor, a adaptabilidade...

Que credes que é o máis prezado que tedes para a vosa subsistencia? 
Cada grupo escribide grande as dúas ideas principais, cada unha nun recadro e sen repetir as xa escritas.

Que pensades que é o máis importante para garantir a subsistencia de todas as persoas do mundo?
Cada grupo escribide grande as dúas ideas principais, cada unha nun recadro e sen repetir as xa escritas.



Anexo 1 [Imprimir en A3]

PROTECCIÓN
A protección é unha necesidade común a toda a humanidade. 
Para garantir a protección todas as persoas precisamos ter sistemas de seguros, aforro, seguridade social, sistemas de saúde, 
lexislacións, dereitos, familia. A protección implica cousas como a saúde, a vivenda, o coidado, un contorno social seguro...

Que credes que é o máis prezado que tedes para a vosa protección? 
Cada grupo escribide grande as dúas ideas principais, cada unha nun recadro e sen repetir as xa escritas.

Que pensades que é o máis importante para garantir a protección de todas as persoas do mundo?
Cada grupo escribide grande as dúas ideas principais, cada unha nun recadro e sen repetir as xa escritas.



Anexo 1 [Imprimir en A3]

AFECTO
O afecto é unha necesidade común a toda a humanidade. 
Para garantir o afecto todas as persoas precisamos ter amistades e familia. O afecto implica cousas como  a autoestima, o respecto, a 
xenerosidade, o humor, expresar emocións, compartir, facer o amor, acariciar, coidar, a intimidade, o fogar, os espazos de encontro...

Que credes que é o máis prezado que tedes para a vosa necesidade de afecto? 
Cada grupo escribide grande as dúas ideas principais, cada unha nun recadro e sen repetir as xa escritas.

Que pensades que é o máis importante para garantir o afecto a todas as persoas do mundo?
Cada grupo escribide grande as dúas ideas principais, cada unha nun recadro e sen repetir as xa escritas.



Anexo 1 [Imprimir en A3]

ENTENDEMENTO
O entendemento é unha necesidade común a toda a humanidade. 
Para garantir o entendemento todas as persoas precisamos aprender, ter acceso á educación, escolas, universidades, comunidades, familias... O 
entendemento implica cousas como  a conciencia crítica, a receptividade, a curiosidade, o asombro, a disciplina, a intuición, a racionalidade...

Que credes que é o máis prezado que tedes para a vosa necesidade de entendemento? 
Cada grupo escribide grande as dúas ideas principais, cada unha nun recadro e sen repetir as xa escritas.

Que pensades que é o máis importante para garantir o entendemento a todas as persoas do mundo?
Cada grupo escribide grande as dúas ideas principais, cada unha nun recadro e sen repetir as xa escritas.



Anexo 1 [Imprimir en A3]

PARTICIPACIÓN
A participación é unha necesidade común a toda a humanidade. 
Para garantir a participación todas as persoas precisamos dereitos, responsabilidades, obrigas, atribucións... A participación 
implica cousas como cooperar, propoñer, compartir, discrepar, acatar, dialogar, acordar, opinar...

Que credes que é o máis prezado que tedes para a vosa participación? 
Cada grupo escribide grande as dúas ideas principais, cada unha nun recadro e sen repetir as xa escritas.

Que pensades que é o máis importante para garantir a participación de todas as persoas do mundo?
Cada grupo escribide grande as dúas ideas principais, cada unha nun recadro e sen repetir as xa escritas.



Anexo 1 [Imprimir en A3]

LECER
O lecer é unha necesidade común a toda a humanidade. 
Para garantir o lecer todas as persoas precisamos xogos, espectáculos, festas, calma... O lecer implica cousas como a curiosidade, a 
imaxinación, a despreocupación, o humor, a tranquilidade, espazos de encontro, tempo libre, divagar, abstraerse, divertirse...

Que credes que é o máis prezado que tedes para o voso lecer? 
Cada grupo escribide grande as dúas ideas principais, cada unha nun recadro e sen repetir as xa escritas.

Que pensades que é o máis importante para garantir o lecer a todas as persoas do mundo?
Cada grupo escribide grande as dúas ideas principais, cada unha nun recadro e sen repetir as xa escritas.



Anexo 1 [Imprimir en A3]

CREACIÓN
A creación é unha necesidade común a toda a humanidade. 
Para garantir a creación todas as persoas precisamos habilidades e métodos para inventar, construír, idear, compoñer, 
deseñar, interpretar... A creación implica cousas como a imaxinación, a audacia, a racionalidade, a autonomía, a 
inventiva, a curiosidade, espazos como talleres, ateneos, espazos de expresión e liberdade temporal...

Que credes que é o máis prezado que tedes para a vosa creación? 
Cada grupo escribide grande as dúas ideas principais, cada unha nun recadro e sen repetir as xa escritas.

Que pensades que é o máis importante para garantir a creación a todas as persoas do mundo?
Cada grupo escribide grande as dúas ideas principais, cada unha nun recadro e sen repetir as xa escritas.



Anexo 1 [Imprimir en A3]

IDENTIDADE
A identidade é unha necesidade común a toda a humanidade. 
Para garantir a identidade todas as persoas precisamos símbolos, linguaxe, hábitos, costumes, grupos de referencia, sexualidade, valores, normas, roles, 
memoria histórica... A identidade implica cousas como a pertenza, a diferenza, a autoestima, a asertividade, coñecerse, recoñecerse, actualizarse, medrar...

Que credes que é o máis prezado que tedes para a vosa identidade? 
Cada grupo escribide grande as dúas ideas principais, cada unha nun recadro e sen repetir as xa escritas.

Que pensades que é o máis importante para garantir a identidade a todas as persoas do mundo?
Cada grupo escribide grande as dúas ideas principais, cada unha nun recadro e sen repetir as xa escritas.



Anexo 1 [Imprimir en A3]

LIBERDADE
A liberdade é unha necesidade común a toda a humanidade. 
Para garantir a liberdade todas as persoas precisamos igualdade de dereitos... A liberdade implica cousas 
como discrepar, optar, diferenciarse, arriscar, coñecerse, aceptarse, desobedecer, meditar...

Que credes que é o máis prezado que tedes para a vosa liberdade? 
Cada grupo escribide grande as dúas ideas principais, cada unha nun recadro e sen repetir as xa escritas.

Que pensades que é o máis importante para garantir a liberdade a todas as persoas do mundo?
Cada grupo escribide  grande as dúas ideas principais, cada unha nun recadro e sen repetir as xa escritas.



ANEXO 2 
DIAGNÓSTICO DE NECESIDADES
Títulos do panel para imprimir  
en A3 e pegar sobre o papel continuo.

DIAGNÓSTICO DE 
NECESIDADES

MOI ATENDIDA

NADA ATENDIDA

DE XEITO 
IGUALITARIO

DE XEITO MOI 
DESIGUAL

Se estivera na vosa man 
facer algo para mellorar 
esta situación, en que 

cuestións vos parecería máis 
importante e interesante 

centrarvos?



ANEXO 3 E 4 
MATERIAIS PARA COMO TRABALLAMOS EN EQUIPO?
Material para imprimir en A3  
(mellor en cartulina, pero pode ser en papel normal).



SEMPRE

NUNCA

POUCAS VECES

HABITUALMENTE

ýý sae mellor que  
se o tiveramos  
feito de forma individual

ýý pásoo mellor	

ýý hai tarefas que 
repartimos e outras que 
facemos en común

ýý usamos ferramentas 
para coordinarnos

Anexo 3 [Imprimir  en A3]



Anexo 4 [Imprimir  en A4]

GUIEIRO DE AUTO-AVALIACIÓN SOBRE O TRABALLO EN EQUIPO

Cando facemos un traballo en equipo, habitualmente sae mellor 
que se o tiveramos feito de forma individual: hai mellores ideas, 
entre máis persoas conseguimos facer un traballo maior...

Sempre Habitualmente Poucas veces Nunca

Cando traballo en equipo, habitualmente pásoo mellor 
que cando fago traballos de forma individual.

Sempre Habitualmente Poucas veces Nunca

Cando facemos traballo en equipo, hai tarefas  
que repartimos (para que cada quen asuma unha 
parte) e outras que facemos en común.

Sempre Habitualmente Poucas veces Nunca

Cando traballamos en equipo, usamos ferramentas  
para coordinarnos, como unha táboa de reparto de 
tarefas e prazos, reunións en común, etc.

Sempre Habitualmente Poucas veces Nunca

Cun símbolo ou debuxo esquemático, ilustro  
que é para min o traballo en equipo:



ANEXO 5 
MATERIAIS PARA  
BUSCANDO A RAÍZ
Material para imprimir en A3  
ou debuxar nun formato maior.

ANEXO 6 
MATERIAIS PARA  
O FUTURO QUE QUEREMOS
Un título para o panel  
que debe imprimirse en A3 

O FUTURO 
QUE 

QUEREMOS


